
Gehî bir nagme bir feryâd-ı hîç-âbâd olur gûyâ

Hemân bir samt-ı hîç-â-hîç olur peydâ vü nâ-peydâ

Gehî bir ra'd-ı hâmûşî ile titrer bütün eşyâ

Sükût-ı hîç-i hîç-i âlemi berbâd eder bir kuş

Sehâbı parçalar bir el yağar envâr göklerden

Türâbı çâk edip bir şey karanlıklar çıkar yerden

Zalâm u nûr-ı mevc-efşân geçen ebhârdan, berden

Hemân feryâd u âhengiyle istimdâd eder bir kuş

Makamullahta her bir şey mübâhîdir celâliyle

Fenâ-gâh-ı muvakkatten geçer her şey zevâliyle

Ebed-zâr-ı hüviyyette kalır her şey kemâliyle

Bu ahvâle cihânı, gökleri işhâd eder bir kuş 

Bakın bir kuş temâşâ-yı tabîatle mübâhîdir

Lisân-ı hâli der: "Bak bak şu gökler, lâ-tenâhîdir, 

